
Լրացուցիչ 
ծառայությունների մատուցման 
կանոններ
Գլուխ 1. Ընդհանուր դրույթներ

Հոդված 1. Ընդհանուր դրույթներ և հասկացություններ 
1. Սույն կանոնները սահմանում են «Հայաստանի կենտրոնական դեպոզիտարիա ԲԲԸ-ի (այսուհետ՝ Դեպոզիտարիա) կողմից «Արժեթղթերի շուկայի մասին» ՀՀ օրենքի (այսուհետ՝ Օրենք) 176. հոդվածի 2-րդ մասով և սույն կանոններով սահմանված լրացուցիչ նոր ծառայությունները, դրանց բնույթը, մատուցման կարգը և պայմանները:
2. Սույն կանոններում կիրառվող հասկացությունները ունեն հետևյալ նշանակությունը.
2.1. «Թողարկող». իրավաբանական անձ, որը Դեպոզիտարիայի հետ կնքել է անվանական արժեթղթերի սեփականատերերի (անվանատերերի) ռեեստրի վարման պայմանագիր:

2.2. «Ռեեստրի վարման պայմանագիր». Դեպոզիտարիայի և թողարկողի միջև Դեպոզիտարիայի կանոններով սահմանված կարգով կնքվող պայմանագիր, որի հիման վրա իրականացվում է  թողարկողի անվանական արժեթղթերի սեփականատերերի (անվանատերերի) ռեեստրի վարումը:

2.3. «էսքրոու». Դեպոզիտարիայի կողմից սույն կանոնների համաձայն մատուցվող ծառայություն, երբ սույն կանոններով սահմանված կարգով Դեպոզիտարիան ապահովում է, որ գրանցված սեփականատիրոջ և այլ անձի կամ անձանց միջև կնքված համաձայնությամբ կամ պայմանագրով, ինչպես նաև նրանց և Դեպոզիտարիայի միջև վերոնշյալ պայմանագրի հիման վրա կնքված եռակողմ կամ բազմակողմ պայմանագրով (այսուհետ՝ Պայմանագիր) սահմանված Պայմանագրի առարկա՝ Դեպոզիտարիայում գրանցված արժեթղթերի օգտագործման և տիրապետման իրավունքները փոխանցվեն Պայմանագրով սահմանված որևէ կողմին (անձին) մինչև Պայմանագրով սահմանված որոշակի ժամկետի լրանալու և/կամ իրադարձության տեղի ունենալու պահը: 
2.4. «Անձ». Դեպոզիտարիայում արժեթղթերի անձնական հաշիվ ունեցող ֆիզիկական կամ իրավաբանական անձ: 
2.5.  «Պատշաճ վավերացում». բնօրինակ փաստաթղթի պատճենի վրա թողարկողի կնիքով հաստատումը և «իսկականի հետ ճիշտ է» մակագրությունը կամ նոտարի կողմից վավերացված պատճենը:
3. Սույն կանոններում կիրառվող այլ հասկացություններն ունեն ՀՀ քաղաքացիական օրենսգրքով, Օրենքով, «Բաժնետիրական ընկերությունների մասին» ՀՀ օրենքով և Դեպոզիտարիայի այլ կանոններով սահմանված նշանակությունները:

4. Սույն կանոններով սահմանված հանձնարարականների,  հանձնարարագրերի և այլ փաստաթղթերի ընդունումը, մշակումը, կատարումը կամ մերժումը, Դեպոզիտարիայի կողմից գործառնությունների կատարման արդյունքների մասին փաստաթղթերի տրամադրումը իրականացվում է Դեպոզիտարիայի «Կենտրոնացված ռեեստրի վարման և պահառության կանոններ»-ով սահմանված կարգով, եթե սույն կանոններով այլ ընթացակարգ սահմանված չէ: 

5. Դեպոզիտարիայի հետ ռեեստրի վարման պայմանագրի լուծման դեպքում սույն կանոններով սահմանված ծառայությունները համարվում են մատուցված, իսկ սույն կանոններով սահմանված Դեպոզիտարիայի պարտավորությունները՝ կատարված: 
Գլուխ 2. Լրացուցիչ ծառայությունները
Հոդված 2. Ծառայությունների անվանումը և բնույթը
6. Դեպոզիտարիայի կողմից մատուցվող նոր ծառայություններն են.

6.1. Թողարկողին արժեթղթերով գործառնությունների (արժեթղթերի փոխանցման, գրավի հիմքով արգելադրման, բաժնետոմսերի քվեարկության իրավունքի սահմանափակման գրանցման, ինչպես նաև դրանց դադարեցման գրանցման) մասին ծանուցման ծառայություն, ընդ որում. 
6.1.1. սույն ծառայության իմաստով արժեթղթերի փոխանցման գրանցում է համարվում Դեպոզիտարիայում բացված գրանցված սեփականատիրոջ (անվանատիրոջ) անձնական հաշվում արժեթղթերի փոխանցման արդյունքում գրառումների կատարումը, բացառությամբ «ՆԱՍԴԱՔ ՕԷՄԷՔՍ Արմենիա» ԲԲԸ-ի կողմից կազմակերպվող շուկաներում կնքված գործարքների վերջնահաշվարկի արդյունքում գրանցված սեփականատիրոջ (անվանատիրոջ) անձնական հաշվում գրառումների կատարման դեպքերի: 
6.1.2. Սույն ծառայությունը չի վերաբերվում թողարկողի այն արժեթղթերի գործառնությունների մասին ծանուցմանը, որոնք կարող են գրանցվել  Դեպոզիտարիայում որպես անվանատեր գրանցված պահառուի ներքին հաշվառման համակարգում:
6.2. Արժեթղթով հավաստված իրավունքի սահմանափակման, նախապատվության իրավունքի պահպանման նկատմամբ հսկողության իրականացման ծառայություն, այդ թվում և բացառությամբ քվեարկության իրավունքի սահմանափակման.
6.2.1. Թողարկողի արժեթղթի ձեռքբերման (այդ թվում արժեթղթի տեղաբաշխման արդյունքում), հետգնման կամ փոխանցման գործառնությունների (այդ թվում էսքրոու), նախապատվության իրավունքի պահպանման, թողարկողի կանոնադրությամբ նախատեսված արժեթղթերի օտարման գործարքների այլ սահմանափակումների նկատմամբ հսկողության իրականացում, 
6.2.2. Թողարկողի արժեթղթով այլ գործառնությունների (բացառությամբ սույն հոդվածի 1.2.1. կետով սահմանված գործառնությունների) սահմանափակման նկատմամբ հսկողության իրականացում, այդ թվում արժեթղթերի գրավի արտադատական իրացման դեպքում:  
6.2.3. Սույն ծառայությունը չի վերաբերվում թողարկողի այն արժեթղթով հավաստված իրավունքի սահմանափակման, նախապատվության իրավունքի պահպանման նկատմամբ հսկողության իրականացմանը, որոնք հաշվառվում են Դեպոզիտարիայում որպես անվանատեր գրանցված պահառուի անվանատիրոջ անձնական հաշվում: 

Բաժնետոմսերի քվեարկելու իրավունքի ժամանակավոր սահմանափակման ծառայություն (գրավադրված կամ գրավադրվող բաժնետոմսերի դեպքում), ընդ որում.
6.2.4. սույն ծառայությունը չի վերաբերվում թողարկողի այն բաժնետոմսերի քվեարկելու իրավունքի ժամանակավոր սահմանափակմանը, որոնք հաշվառվում են Դեպոզիտարիայում որպես անվանատեր գրանցված պահառուի անվանատիրոջ անձնական հաշվում:
Գլուխ 3. Լրացուցիչ ծառայությունների մատուցման կարգը
Հոդված 3. Թողարկողին արժեթղթերով գործառնությունների (արժեթղթերի փոխանցման, գրավի հիմքով արգելադրման, բաժնետոմսերի քվեարկության իրավունքի սահմանափակման գրանցման, ինչպես նաև դրանց դադարեցման գրանցման) մասին ծանուցման ծառայություն 
7. Սույն ծառայությունը մատուցվում է թողարկողին: 
8. Սույն ծառայությունից օգտվելու նպատակով թողարկողը Դեպոզիտարիա է ներկայացնում հետևյալ փաստաթղթերը.

8.1. Համապատասխան գրավոր դիմում ուղղված Դեպոզիտարիայի գործադիր մարմնի ղեկավարին՝ նշելով սույն ծառայությունից օգտվելու ցանկության մասին, ինչպես նաև  նաև իր փաստացի գտնվելու մասին տեղեկությունները կամ այն հասցեն (անհրաժեշտության դեպքում նաև էլեկտրոնային հասցեն), ուր Դեպոզիտարիան պետք է փոխանցի սույն կանոններով սահմանված ծանուցագիրը,
8.2. Սույն կանոնների հոդված 2.-ի 1.1.2. կետով սահմանված փաստի մասին տեղեկացված լինելու վերաբերյալ տեղեկանք,

8.3. Դեպոզիտարիայի «Սակագների մասին կանոններ»-ով սահմանված համապատասխան վճարի կատարումը հավաստող փաստաթուղթ:
9. Թողարկողը պարտավորվում է սույն հոդվածի 2.1 կետով սահմանված դիմումում բերված հասցեի, այդ թվում էլեկտրոնային, փոփոխման յուրաքանչյուր դեպքում մեկ աշխատաքային օրվա ընթացքում այդ մասին հայտնել Դեպոզիտարիային վերջինիս կանոններով սահմանված կարգով: 

10. Դեպոզիտարիան սույն հոդվածի 2. կետով սահմանված փաստաթղթերը ստանալու հաջորդ աշխատանքային օրվանից պարտավորվում է  դիմումի համաձայն տվյալ թողարկողի կողմից թողարկված արժեթղթերի փոխանցման, գրավի հիմքով արգելադրման, բաժնետոմսերի քվեարկության իրավունքի սահմանափակման, ինչպես նաև դրանց դադարեցման նպատակով Դեպոզիտարիայի կանոններով սահմանված  և ներկայացված հանձնարարագրի կատարման արդյունքում ռեեստրում գրառումների կատարելու վերաբերյալ ծանուցել թողարկողին:
11. Թողարկողից սույն հոդվածի 2. կետով սահմանված փաստաթղթերը ստանալուց հետո մեկ աշխատանքային օրվա ընթացքում Դեպոզիտարիայի ռեեստրի վարման և քլիրինգի բաժնի աշխատակիցը տվյալ թողարկողի անվանումը և այլ անհրաժեշտ տեղեկությունները մուտքագրում է սույն ծառայության մատուցման համար նախատեսված համապատասխան ծրագրային ապահովման ցանկում: 

12. Սույն հոդվածի 5. կետով սահմանված տեղեկությունների մուտքագրման ճշգրտությունը ստուգվում ռեեստրի վարման և քլիրինգի բաժնի ղեկավարի կողմից: 

13. Սույն հոդվածի 5. կետով սահմանված ծրագրային ապահովումը տեղակայված է Դեպոզիտարիայի աշխատակիցների համար ստեղծված ներքին համակարգչային ծրագրային ցանցում և հասանելի է բոլոր աշխատակիցներին միայն դիտման ռեժիմում, բացառությամբ այն աշխատակցի համար, ով մուտքագրել է տվյալ թողարկողի վերաբերյալ սույն հոդվածի 6. կետով նախատեսված տեղեկությունները: Վերջինիս համար սույն կետում նշված ծրագրային ապահովումը հասանելի է նաև խմբագրման ռեժիմում:
14. Սույն հոդվածի 4. կետով սահմանված հանձնարարագիրը կատարելու արդյունքում ռեեստրում գրառումներ կատարելու հաջորդ աշխատանքային օրը Դեպոզիտարիայի գործառնական բաժնի աշխատակիցը այդ մասին ծանուցում է թողարկողին: 
15. Թողարկողը ծանուցվում է Դեպոզիտարիայի կողմից պատվիրված նամակով: Թողարկողի պահանջով ծանուցագրերը կարող են փոխանցվել միայն էլեկտրոնային եղանակով, թողարկողի էլեկտրոնային փոստին ուղարկելու միջոցով, ինչը համարվում է պատշաճ ծանուցում: Դեպոզիտարիայի կողմից էլեկտրոնային եղանակով ծանուցման նպատակով սույն հոդվածի 2. կետով սահմանված փաստաթղթերի ներկայացման օրը թողարկողին գրավոր տրամադրվում է Դեպոզիտարիայի էլեկտրոնային հասցեի մասին տեղեկություններ:
16. Այն դեպքում, երբ գործառնական բաժնի աշխատակիցների կողմից ռեեստրում գրառումներ է կատարվում սույն հոդվածի 4. կետով սահմանված հանձնարարագրի կատարման արդյունքում, ապա տվյալ աշխատակցի կողմից դիտարկվում է սույն հոդվածի 5. կետով սահմանված ցանկը՝ պարզելու համար արդյոք Դեպոզիտարիան տվյալ արժեթղթերի թողարկողին մատուցում է սույն հոդվածով սահմանված ծառայությունը և ծանուցագրի կազմման անհրաժեշտությունը:
17. Այն դեպքում, երբ սույն հոդվածի 10. կետով սահմանված դեպքում անհրաժեշտ է կազմել նաև ծանուցագիր, ապա գործառնական բաժնի նույն աշխատակիցը պատրաստում է սույն հոդվածի 12. կետով սահմանված համապատասխան ծանուցագիրը՝ հաշվի առնելով սույն հոդվածով սահմանված ծանուցագրի պատրաստման ժամկետը: 

18. Ծանուցագիրը ներառում է հետևյալ տեղեկությունները.

18.1. հանձնարարագիրը տվողի.

18.1.1. գրանցված սեփականատիրոջ (անվանատիրոջ) կամ նրա լիազորված ներկայացուցչի անունը, ազգանունը (անվանումը) և նշում արժեթղթերի սեփականատեր կամ անվանատեր լինելու վերաբերյալ.

18.1.2. անձը հաստատող փաստաթղթի տեսակը, համարը և սերիան ֆիզիկական անձի դեպքում, պետական գրանցման կամ դրան համարժեք այլ վկայականի սերիան (առկայության դեպքում) և համարը իրավաբանական անձի դեպքում.

18.2. հանձնարարագրի առարկա արժեթղթերի մասին.
18.2.1. թողարկողի անվանումը և արժեթղթերի դասը/տեսակը.

18.2.2. արժեթղթերի տարբերակիչ ծածկագիրը (առկայության դեպքում).

18.2.3. արժեթղթերի քանակը.

18.2.4. արժեթղթերի գործառնության գրանցման հիմքը.
18.2.5. նշում բաժնետոմսերի քվեարկության իրավունքի սահմանափակման մասին (բաժնետոմսերի քվեարկության իրավունքի սահմանափակման դեպքում).
18.2.6. արժեթղթի միավոր գինը և գործարքի ծավալը, եթե  ռեեստրում գրառումների կատարման համար հիմք է հանդիսանում առուվաճառքի պայմանագիրը.

18.3. այն անձի վերաբերյալ, որի անձնական հաշվին պետք է փոխանցվեն կամ ում օգտին պետք է գրավադրվեն (գրավադրման հիմքով արգելադրվեն) արժեթղթերը.

18.3.1. անունը, ազգանունը (անվանումը) և նշում արժեթղթերի սեփականատեր կամ անվանատեր լինելու վերաբերյալ.

18.3.2. անձը հաստատող փաստաթղթի տեսակը, համարը և սերիան ֆիզիկական անձի դեպքում, պետական գրանցման վկայականի սերիան (առկայության դեպքում) և համարը՝ իրավաբանական անձի դեպքում.
19. Ծանուցագիրը կազմելուց հետո այն ներկայացվում է գործառնական բաժնի ղեկավարին դրանում ներառված տեղեկությունների իսկությունը հաստատելու նպատակով: 
20. Ծանուցագրում ներառված տեղեկությունների իսկությունը հաստատելուց հետո գործառնական բաժնի ղեկավարը ստորագրում է այն և կնքում է Դեպոզիտարիայի համապատասխան կնիքով:

21. Եթե ծանուցագիրը պետք է ներկայացվի պատվիրված նամակով, ապա գործառնական բաժնի տվյալ աշխատակիցը այն փոխանցում է Դեպոզիտարիայի համապատասխան աշխատակցին՝ թողարկողին փոխանցման նպատակով: Էլեկտրոնային եղանակով ներկայացման դեպքում գործառնական բաժնի ղեկավարը այն ուղարկում է համապատասխան էլեկտրոնային հասցեով: 
Հոդված 4. Արժեթղթով հավաստված իրավունքի սահմանափակման, նախապատվության իրավունքի պահպանման նկատմամբ հսկողության իրականացման ծառայություն
22. Սույն ծառայությունը մատուցվում է ինչպես թողարկողին, այնպես էլ նրա կողմից թողարկած արժեթղթի գրանցված սեփականատիրոջը:

23. Սույն ծառայությունից օգտվելու համար Դեպոզիտարիա են ներկայացվում հետևյալ փաստաթղթերը.
23.1. Համապատասխան գրավոր դիմում ուղղված Դեպոզիտարիայի գործադիր մարմնի ղեկավարին՝ նշելով սույն ծառայությունից օգտվելու ցանկության մասին, 
23.2. Սույն կանոնների հոդված 2-ի 1.2.3. կետով սահմանված փաստի մասին տեղեկացված լինելու վերաբերյալ տեղեկանք (ներկայացվում է այն դեպքում, երբ սույն ծառայությունը մատուցվում է թողարկողին),

23.3. Արժեթղթով հավաստված իրավունքի սահմանափակման, նախապատվության իրավունքի պահպանման վերաբերյալ ՀՀ օրենսդրությամբ սահմանված դրույթներ պարունակող փաստաթղթերի (այդ թվում կանոնադրություն, համաձայնագիր, պայմանագիր, ժողովի որոշում և այլն) բնօրինակը կամ պատշաճ վավերացված պատճենը, բացառությամբ սույն հոդվածի 2.4. կետով սահմանված դեպքի: Այն դեպքում, երբ նախապատվության իրավունքի կիրառման համար թողարկողի կողմից առանձին կարգ չի սահմանվում, ապա թողարկողի դիմումի համաձայն նախապատվության իրավունքի կիրառման և պահպանման հսկողության նկատմամբ Դեպոզիտարիայի կողմից կիրառվում են ՀՀ օրենսդրությամբ սահմանված դրույթները: 
23.4. Արժեթղթերի գրավի արտադատական կարգով իրացման ծառայության մատուցման դեպքում հետևյալ փաստաթղթերի բնօրինակը կամ պատշաճ վավերացված պատճենը՝ արժեթղթերի գրավի արտադատական կարգով իրացման պայման նախատեսող պայմանագիր, ՀՀ քացաքացիական օրենսգրքով սահմանված՝ գրավատուին կատարված ծանուցումը, որը կարող է Դեպոզիտարիա ներկայացվել ինչպես Դեպոզիտարիա դիմելիս, այնպես էլ գրավի առարկայի իրացման ժամանակ, ՀՀ քացաքացիական օրենսգրքով սահմանված այլ փաստաթղթեր (այդպիսին սահմանված լինելու դեպքում): Դեպոզիտարիայի կողմից արժեթղթերի գրավի իրացման ժամանակ ներկայացվում է նաև արժեթղթերի փոխանցման հանձնարարական: 
23.5. Դեպոզիտարիայի «Սակագների մասին կանոններ»-ով սահմանված համապատասխան վճարը հավաստող փաստաթուղթը:
24. Դեպոզիտարիա ներկայացված սույն հոդվածի 2.1, 2.2., 2.3. և 2.5. կետերում սահմանված փաստաթղթերը ներկայացման պահից 2 աշխատանքային օրվա ընթացքում ուսումնասիրվում են համապատասխան մասնագետների և Դեպոզիտարիայի իրավաբանի կողմից:

25. Ուսումնասիրությունից հետո 1 աշխատանքային օրվա ընթացքում սույն հոդվածի 3. կետով սահմանված Դեպոզիտարիայի մասնագետները կազմում են ներքին օգտագործման համար ամփոփ տեղեկանք (այսուհետ սույն հոդվածում` Տեղեկանք) տվյալ արժեթղթով հավաստված իրավունքի սահմանափակման/նախապատվության իրավունքի պահպանման՝ Դեպոզիտարիայի կողմից կիրառվելիք հսկողության մեխանիզմների վերաբերյալ, հաշվի առնելով ՀՀ օրենսդրության և սույն հոդվածի 2.3. կետով սահմանված փաստաթղթերի համապատասխան դրույթները: Սույն կանոններով սահմանված էսքրոու ծառայության մատուցման դեպքում Տեղեկանքի հիման վրա կնքվում է նաև սույն կանոնների հոդված 1.-ի 2.3. կետով սահմանված Պայմանագիր: Տեղեկանքի հիման վրա դրա կազմման հաջորդ աշխատանքային օրը Դեպոզիտարիայի գործադիր մարմնի ղեկավարը տալիս է համապատասախան հրաման (այսուհետ սույն հոդվածում` Հրաման) Տեղեկանքի դրույթների կատարման վերաբերյալ և Հրամանի տրման օրվան հաջորդող աշխատանքային օրը համարվում է տվյալ ծառայության մատուցման առաջին աշխատանքային օր, բացառությամբ, եթե Պայմանագրով էսքրոու ծառայության մատուցումը սկսելու համար այլ ժամկետ սահմանված չէ: 

26. Դեպոզիտարիայի ռեեստրի վարման և քլիրինգի բաժնի աշխատակիցը Հրամանի տրման օրը Տեղեկանքով սահմանված տեղեկությունները Հրամանով սահմանված լինելու դեպքում մուտքագրում է Դեպոզիտարիայի համակարգչային ծրագրային համակարգ: 

27. Այնուհետև սույն հոդվածի 5. կետում նշված աշխատակիցը տվյալ արժեթղթերի թողարկողի անվանումը և այլ համապատասխան տեղեկություններ մուտքագրում է սույն ծառայության մատուցման համար նախատեսված համապատասխան ծրագրային ապահովման ցանկում, որի հասանելիությունը սահմանված է սույն կանոնների հոդված 3.-ի 7. կետով: 

28. Սույն հոդվածի 5. և 6. կետերով սահմանված տեղեկությունների մուտքագրման ճշգրտությունը ստուգվում է ռեեստրի վարման և քլիրինգի բաժնի ղեկավարի կողմից: 

29. Յուրաքանչյուր անգամ, երբ Դեպոզիտարիա են դիմում գրանցելու այնպիսի գործողություն, որի նկատմամբ Դեպոզիտարիան ունի հսկողության իրականացման պարտավորություն և տվյալ գործողության գրանցման մերժման իրավունք սույն հոդվածի 2.3. կամ 2.4. կետով սահմանված փաստաթղթի և Հրամանի հիման վրա, ապա վերջինս մերժում է տվյալ գործողության գրացումը և գրավոր ներկայացնում գործառնության մերժման պատճառները կամ պահանջում լրացուցիչ փաստաթղթեր, որի մասին դրույթներ սահմանված են Տեղեկանքում, որոնք անհրաժեշտ են սահմանված սահմանափակման/նախապատվության իրավունքի պահպանման նկատմամբ լիարժեք հսկողություն իրականացնելու համար:

30. Լրացուցիչ փաստաթղթերը ընդունվում և ուսումնասիրվում են համապատասխան դիմումի հետ միասին Դեպոզիտարիայի գործող կանոններով սահմանված կարգով: 

31. Դեպոզիտարիա ներկայացված սույն հոդվածի 2.3. կետով սահմանված փաստաթղթով սահմանված դեպքերում, Տեղեկանքի հիման վրա կնքված Պայմանագրով և սույն հոդվածի դրույթներին համապատասխան Դեպոզիտարիան ապահովում է Էսքրոու ծառայության մատուցում:
32. Սույն հոդվածի 10. կետում նշված դեպքում Հրամանի հիման վրա Դեպոզիտարիան Պայմանագրի առարկա արժեթղթերը փոխանցում է Պայմանագրով սահմանված անձի արժեթղթերի անձնական հաշվին և արգելադրում դրանք՝ մինչև Պայմանագրով սահմանված ժամկետը և/կամ իրադարձության տեղի ունենալու պահը: Պայմանագրով սահմանված համապատասխան դեպքերում Դեպոզիտարիան իրավունք ունի տվյալ արժեթղթերի արգելադրումը դադարեցնել կամ տվյալ արժեթղթերի արգելադրումը դադարեցնել և դրանք փոխանցել Պայմանագրով սահմանված այլ անձի արժեթղթերի անձնական հաշվին: 
33. ՀՀ քաղաքացիական օրենսգրքով սահմանված արժեթղթերի գրավի արտադատական կարգով իրացման դեպքում սույն հոդվածի 2.1., 2.2., 2.4. և 2.5. կետերով սահմանված փաստաթղթերը ներկայացնում է գրավառուն: 
34. Արժեթղթերի գրավի արտադատական իրացումը կատարվում է գրավառուի կողմից սույն հոդվածի 2.4. կետում նշված ծանուցումը և սույն հոդվածի 14. կետով սահմանված արժեթղթերի փոխանցման հանձնարարական Դեպոզիտարիա ներկայացնելու դեպքում, գրավատուին սույն հոդվածի 2.4. կետում նշված ծանուցման ներկայացման՝ ՀՀ քաղաքացիական օրենքով սահմանված ժամկետի պահպանման դեպքում: Եթե սույն կետում նշված ժամկետը չի պահպանվել, Դեպոզիտարիան մերժում է սույն կետում նշված փոխանցման հանձնարարականի կատարումից բխող սույն հոդվածով սահմանված գործառնությունների կատարումը: 
35. Դեպոզիտարիայում գրավատուի անձնական հաշվում գրավի հիմքով արգելադրված արժեթղթերի իրացման նպատակով գրավառուի կողմից տրված փոխանցման հանձնարարականում պետք է հստակ նշված լինի փոխանցման ենթակա արժեթղթերի քանակը, անվանական արժեքը, արժեթղթերի փոխանցման հիմքը, արժեթղթերը ստացողի անունը, ազգանունը (անվանումը՝ իրավաբանական անձանց դեպքում), անձը հաստատող փաստաթղթի (իրավաբանական անձանց դեպքում՝ պետական գրանցման վկայականի) սերիան և համարը: Եթե փոխանցման հանձնարարականում նշված արժեթղթեր ստացողը Դեպոզիտարիայում չունի արժեթղթերի անձնական հաշիվ կամ այդ հաշիվը համարվում է «պասիվ» հաշիվ, ապա ներկայացվում է նաև Դեպոզիտարիայի կանոններով սահմանված համապատասխան հանձնարարագիր: 
36. Սույն հոդվածի 14. կետով սահմանված փոխանցման հանձնարարականը հիմք է հանդիսանում Դեպոզիտարիայում սույն հոդվածի 14. կետով սահմանված արժեթղթերի արգելադրման դադարեցման և փոխանցման գործառնության գրանցման համար: Դեպոզիտարիան իրականացնում է արժեթղթերի արգելադրման դադարեցման և փոխանցման գործառնության գրանցում ռեեստրում սույն հոդվածի 14. կետում նշված փոխանցման հանձնարարականը ստանալու աշխատանքային օրվա ընթացքում, սակայն գրավառուն չի գանձվում Դեպոզիտարիայի «Սակագների մասին կանոններ»-ով գործառնության՝ հանձնարարականի/հանձնարարագրի ներկայացման օրը գրանցման համար սահմանված սակագնով: Գործառնության գրանցման ժամանակ արժեթղթերը ստացողին անվճար տրամադրվում է ռեեստրից քաղվածք կամ գործառնությունների մասին տեղեկանք: 
37. Սույն հոդվածով սահմանված ծառայությունների մատուցման դեպքում որևէ գործառնության գրանցման մերժման ժամանակ տրամադրվում է գրավոր մերժման տեղեկանք, այն մեկնաբանությամբ, որ Դեպոզիտարիան կիրառում է սույն հոդվածով նախատեսված դրույթները: Սույն կետում նշված տեղեկանքը կազմվում է Դեպոզիտարիայի կանոններով սահմանված կարգով:
Հոդված 5. Բաժնետոմսերի քվեարկելու իրավունքի ժամանակավոր սահմանափակման ծառայություն

38. Սույն ծառայությունը մատուցվում է արժեթղթերի գրանցված սեփականատիրոջը: 
39. Սույն ծառայությունից օգտվելու համար արժեթղթերի գրանցված սեփականատերը Դեպոզիտարիա է ներկայացնում հետևյալ փաստաթղթերը.

39.1. գրավադրման հիմքով արգելադրվող բոլոր բաժնետոմսերի քվեարկելու իրավունքի սահմանափակման համար սույն կանոնների Հավելված 1-ով սահմանված հանձնարարագիր, 
39.2. այն դեպքում, երբ բաժնետոմսերը Դեպոզիտարիայում գրավադրման հիմքով արգելադրվել են ավելի վաղ, ապա Հավելված 2-ով սահմանված ձևին համապատասխան հանձնարարագիր, սույն հոդվածի 2.1. կետով սահմանված հանձնարարագրի փոխարեն:

39.3. Դեպոզիտարիայի «Սակագների մասին կանոններ»-ով սահմանված համապատասխան վճարը հավաստող փաստաթուղթը:

40. Սույն հոդվածի 2.1. կամ 2.2. կետով սահմանված հանձնարարագրի հիման վրա և այն ստանալուց 3 աշխատանքային օրվա ընթացքում գործառնական բաժնի աշխատակիցը Դեպոզիտարիայի համակարգչային ծրագրային համակարգում կատարում է համապատասխան գրառում տվյալ գրանցված սեփականատիրոջ անձնական հաշվում: 

41. Սույն հոդվածի 3. կետով սահմանված գրառումը կատարելու օրվա դրությամբ տվյալ գրանցված սեփականատիրոջը անվճար տրամադրվում է ռեեստրից քաղվածք կամ գործառնությունների մասին տեղեկանք: 

42. Դեպոզիտարիան պարտավորվում է ապահովել է, որ իր կողմից թողարկողին, ինչպես նաև գրանցված սեփականատիրոջը տրամադրվող համապատասխան տեղեկություններում հստակ նշվի քվեարկելու իրավունքի սահմանափակմամբ արժեթղթերի մասին: 
43. Բաժնետոմսերի քվեարկելու իրավունքի ժամանակավոր սահմանափակումը համարվում է դադարեցված Դեպոզիտարիայի կանոններով սահմանված կարգով արժեթղթերի գրավադրման հիմքով արգելադրման դադարեցման հետ մեկտեղ: Այն դեպքում, երբ անհրաժեշտ է գրավադրման հիմքով արգելադրված բաժնետոմսերի քվեարկելու իրավունքի սահմանափակումը դադարեցնել ավելի վաղ, քան դրա արգելադրումը, ապա տվյալ բաժնետոմսերի գրավառուն Դեպոզիտարիայի կանոններով սահմանված կարգով Դեպոզիտարիա է ներկայացնում համապատասխան համաձայնություն գրավադրված բաժնետոմսերի քվեարկելու իրավունքի սահմանափակման դադարեցման վերաբերյալ: 

Գլուխ 4. Անցումային դրույթներ

Հոդված 6. Սույն կանոնների ուժի մեջ մտնելը 
44. Սույն կանոնները հաստատվում են Դեպոզիտարիայի դիտորդ խորհրդի կողմից և ուժի մեջ են մտնում ՀՀ օրենսդրությամբ սահմանված կարգով, եթե այլ բան նախատեսված չէ սույն կանոններով:

45. Սույն կանոններում փոփոխություններն ու լրացումները հանդիսանում են դրա անբաժանելի մասը և ուժի մեջ են մտնում սույն հոդվածի 1. կետով սահմանված կարգով:

46. Սույն կանոններով սահմանված ծառայությունների մատուցումը կարող է վերաբերվել Դեպոզիտարիայում որպես անվանատեր գրանցված պահառուի անվանատիրոջ անձնական հաշվում հաշվառվող արժեթղթերին այն դեպքում, երբ ենթապահառուի սպասարկման համապատասխան մեխանիզների ապահովման նպատակով ՀՀ կենտրոնական բանկի կողմից կընդունվեն և ուժի մեջ կմտնեն համապատասխան իրավական ակտեր և/կամ Դեպոզիտարիայի կողմից կմշակվեն և ՀՀ կենտրոնական բանկում կգրանցվեն ենթապահառուի սպասարկման համապատասխան կանոնները կամ լրացումներ/փոփոխություններ կկատարվեն ԴԵպոզիտարիայի և իր ենթապահառուների միջև կնքված պայմանագրերում, որոնք կսահմանեն սույն ծառայությունների մատուցման նպատակով ենթապահառուների կողմից կիրառվող պահանջները: 
 Հաստատված է. 

«Հայաստանի կենտրոնական Դեպոզիտարիա» ԲԲԸ 

Դիտորդ խորհրդի որոշմամբ.
ք. Երևան

Հավելված 1.
	Բաժնետոմսերի քվեարկելու իրավունքի սահմանափակմամբ արժեթղթերի արգելադրման հանձնարարագիր
	ԱՀ 303.1 ԲՔԻՍ

	Արգելադրան հանձնարարագիրը տվող անձի
	Անձնական հաշվի համարը
	
	
	
	
	
	
	

	Ազգանուն, անուն (անվանում) 
	

	Անձը հաստատող փաստաթուղթ /պետական գրանցման վկայական
	
	Սերիա (առկայության դեպքում)
	
	        Համար

	

	Ո՞ւմ կողմից է տրված/գրանցող մարմնի անվանումը
	
	Տրման/գրանցման ամսաթիվը  (օր/ամիս/տարի)
	

	Արգելադրվող արժեթղթերը

	Թողարկողի անվանումը
	

	Արժեթղթերի
	 Դասը
	

	
	Տարբերակիչ ծածկագիրը (ISIN) (առկայության դեպքում)
	
	
	
	
	
	
	
	
	
	
	
	

	Արգելադրվող արժեթղթերի քանակը 
	թվերով
	

	
	տառերով
	

	Հավաստագրեր  ( չկան    ( կան 

 (Կցեք և նշեք  վավերապայմանները)
	սերիա
	
	համար
	
	քանակ 
	

	
	սերիա
	
	համար
	
	քանակ 
	

	Արգելադրման հիմքը և արգելադրման համար հիմք հանդիսացող փաստաթղթի վավերապայմանները

	Նշում քվեարկության իրավունքի սահմանափակման մասին 
	( խնդրում եմ սահմանափակել գրավադրվող թվով  .......(բառերով) հատ արժեթղթերի քվեարկելլու իրավունքը

	Գրավառու 

	Ազգանուն, անուն (անվանում) 
	

	Անձը հաստատող փաստաթուղթ/գրանցման վկայական 
	
	Սերիա (առկայության դեպքում )
	
	Համար
	

	Ո՞ւմ կողմից է տրված/ գրանցող մարմնի անվանումը
	
	Տրման/գրանցման ամսաթիվը  (օր/ամիս/տարի)
	

	Լիազորված ներկայացուցչի անունը, ազգանունը
	

	Գրավառուի կամ վերջինիս լիազորված ներկայացուցչի ստորագրությունը 
	Ստորագրության տեղը 
	Կ.Տ. (իրավաբանական անձանց համար)

	Արգելադրման դադարեցման հիմքերը

	( գրավառուի կողմից լրացված արգելադրման դադարեցման հանձնարարագիր (լրացրեք գրավի  դեպքում)

( արգելադրման ժամկետը (նշել արգելադրման դադարեցման ամսաթիվը) կամ այն փաստը կամ իրադարձությունը, որը տեղի ունենալու դեպքում արգելադրումը դադարեցվում է:

( Այլ (նշել)

	
	

	

	Սույն հանձնարարագիրը ստորագրված է՝ 
(Գրանցված սեփականատիրոջ կողմից 

(Գրանցված սեփականատիրոջ լիազորված ներկայացուցչի կողմից 
	Ստորագրության տեղը
	Կ.Տ. (իրավաբանական անձանց համար)

	Արգելադրման հանձնարարագիրը ստորագրողի

	Ազգանուն, անուն (անվանումը) 
	

	Անձը հաստատող փաստաթուղթ/գրանցման վկայական 
	
	Սերիա (առկայու-թյան դեպքում )
	
	Համար 
	

	Ո՞ւմ կողմից է տրված/ գրանցող մարմնի անվանումը
	
	Տրման/գրանցման ամսաթիվը  (օր/ամիս/տարի)
	

	Սույն հանձնարարագիրը ստորագրած պաշտոնատար անձի ազգանունը և անունը (իրավաբանական անձանց համար)
	

	Ստորագրությունը վավերացված է (լրացնել այն դեպքում, երբ հանձնարարագիրը  ստորագրվել է ֆիզիկական անձի կողմից՝ Դեպոզիտարիայի ներկայացուցչի բացակայությամբ)

(արժեթղթերի շուկայի մասնագիտացված մասնակցի կողմից
       ( նոտարի կողմից

	Անվանում
	
	Կ. Տ.

	Ազգանուն, անուն
	
	

	Պաշտոն
	
	

	Ստորագրություն
	
	

	Ամսաթիվը (օր/ամիս/տարի)
	
	


	Դեպոզիտարիայի  նշումները
	Մուտքի N  ______________   Ամսաթիվը ________________  Ստորագրություն________

Փաթեթի N ______________   Ամսաթիվը ________________  Ստորագրություն ___________

ԳԳՏ      N  ______________   Ամսաթիվը ________________  Ստորագրություն ___________

Այլ նշումներ  _______________________________________________________________________
	(   Մերժված է 

	
	Կցվում է  _________  էջ


Հավելված 2.

	Բաժնետոմսերի քվեարկության իրավունքի սահմանափակման հանձնարարագիր 

	 հանձնարարագիրը տվող անձի
	Անձնական հաշվի համարը
	
	
	
	
	
	
	

	Ազգանուն, անուն (անվանում) 
	

	Անձը հաստատող փաստաթուղթ /պետական գրանցման վկայական
	
	Սերիա (առկայության դեպքում)
	
	        Համար

	

	Արժեթղթերի մասին

	Թողարկողի անվանումը
	

	Գրավադրված բաժնետոմսերի
	 Դասը
	

	
	Տարբերակիչ ծածկագիրը (ISIN) (առկայության դեպքում)
	
	
	
	
	
	
	
	
	
	
	
	

	Հավաստագրեր  ( չկան    ( կան 

 (Կցեք և նշեք  վավերապայմանները)
	սերիա
	
	համար
	
	քանակ 
	

	
	սերիա
	
	համար
	
	քանակ 
	

	Հանձնարարագիրը ստորագրված է.
	Ստորագրության տեղը
	Կ.Տ. (իրավաբանական անձանց համար)

	(Գրանցված սեփականատիրոջ կողմից 

(Գրանցված սեփականատիրոջ (անվանատիրոջ) լիազորված ներկայացուցչի կողմից
	
	

	Ստորագրությունը վավերացված է (լրացնել այն դեպքում, երբ հանձնարարագիրը  ստորագրվել է ֆիզիկական անձի կողմից՝ Դեպոզիտարիայի ներկայացուցչի բացակայությամբ)

(արժեթղթերի շուկայի մասնագիտացված մասնակցի կողմից
       ( նոտարի կողմից

	Անվանում (իրավաբանական անձանց դեպքում)
	
	Կ. Տ.

(իրավաբանական անձանց դեպքում)

	Ազգանուն, անուն
	
	

	Պաշտոն
	
	

	Ստորագրություն
	
	

	Ամսաթիվը (օր/ամիս/տարի)
	
	

	Դեպոզիտարիայի  նշումները
	Մուտքի N  ______________   Ամսաթիվը ________________  Ստորագրություն________

Փաթեթի N ______________   Ամսաթիվը ________________  Ստորագրություն ___________

ԳԳՏ      N  ______________   Ամսաթիվը ________________  Ստորագրություն ___________

Այլ նշումներ  _______________________________________________________________________
	(   Մերժված է 

	
	Կցվում է  _________  էջ

